
Inatsisartut ilassutitut aningaasaliissutinut inatsisissaannut siunnersuut 2024.

(Aningaasagarnermut Akileraartarnermullu Naalakkersuisoq)

Siumut ilassutitut aningaasaliissutissatut siunnersuummut saggummiunnegartumut qujanaq.

llumoorpog ukiuni immikkut ittuniippugut, tassami ukiog manna ginersineq pissutigalugu
kinguartitsinerit  pisariagarsimammata. Taamaattoq pingaarutegarpoq aningaasartuutit
sukumiisumik inatsisitigut aalajangersarneqarnissaat pisariagarpogq.

Naalakkersuisut aningaasarsiornikkut ineriartornissamut ernumanerat Siumup paasisinnaavaa.
Aalisarnermit isertitat appariartuleqqapput, Namminersorlutik Oqartussat suliffeqarfiutaannit
isertitassatut naatsorsuutigisat annikillipput, minnerunngitsumillu inuiagatigiinni
ukiogqgortussutsikkut katitigaanerput eqgarsaatigalugu tamatta sulegataanissarput pisariagarpoq.

Taamaattumik pisariagarpoq nutarterinissamut ingerlatsinissat aammalu aalajangiinerit
akisussaassuseqartumik ingerlanneqgassasut, taamaalilluta aningaasarsiornikkut tunngavigisavut
ineriartorlutillu patajaallisarnegarniassammata.

Taamak ogareerluta immitsinnut aamma ilumoorfigisariagarpugut: llassutitut aningaasaliissutini
initunerpaat ilagaat, tassaavoq Nuna Green A/S-mut 400 mio. kr.-inik aningaasaliineq. Siumut
isumaqarpoq aaqgissuussineq taanna naleqqukkunnaariartuleqgasoq, naak nalunngikkaluarlutigu
2024-imi partiit sisamat atsiogatigiissimanerannik tunngaveqartoq. Tassami soorlu Nukissiorfiit
tassaapput inuiaqatigiinnut pitsaasumik akisussaaffimmik tigusisartut, akisussaaffillu taanna
aggulullugu ingerlannegassanngitsog Siumut isumaqarpoq. Erngup nukinganik nukissiuutegarneq
aammalu nukissiuutinik ingerlatsineq ataatsimoortumik Nukissiorfiit iluanni pissusissamisoortumik
ingerlannegarpoq, aamma suliffeqgarfiup taassuma nunatta nukissamik pilersornegarnera tamatta
sinnerluta isumagisaraa. Taamaattumik Siumumiit ingerlatseqatigiiffiit katitigaanerat pillugu
isumaqarpugut, ingerlatseqatigiffiit imminnut assingusut kattussuutsinneqgarnerat Naalakkersuisut
sukkatsisarlugu ingerlattariagaleraat. Tamannami aamma piginnittuunermut politikkimut partiit
sisamat atsiogatigiissutigisimasaannut naapertuutissammat.

Taamaammat Siumup kissaatigaa Nuna Green aammalu Nukissiorfiit kattuttariagartut sulisullu
tassani piginnaasaat atorlugit suleriaqgittogartariagartoq. Taamaalilluta aatsaat ammasumik
ingerlatsineruneq qulakkiissavarput, aamma ataqatigiissumik ingerlatsineq ilanngullugu -

minnerunngitsumillu ukiut arlerlugit aningaasalersuinikkut akisussaassuseq
annertusarneqarsinnaassaaq. Suliassat atagatigiinngitsumik immikkut selskabinut aggulunneri
torrallataanngitsog Siumut isumagarpoq, aamma suliffeqarfiit assingusumik ingerlatsereersut
eqqgarsaatigalugit, taakku akisussaaffigisaanik annikillisaataasaaq.

Siumup nangittumik aningaasarsiornikkut politiki akisussaassuseqartoq ingerlatissavaa, aammalu
innuttaasunut aningaasaataanik ataqqinnilluni ingerlatsineq ilanngullugu. Qanoq
ingerlariaqginnissarput  pillugu oqallinnermut erseqqgissuliorluta peqataasaagut aamma
aaqgissuusseqqginnissat pisariagartut pillugit. Kisianni erseqqissunik pingaarnersiuisogarnissaa
pisariagartoq Siumut isumaqarpoq. Inuiagatigiinni aningaasarsiornikkut nukittorsaanissaq
pisariagarmat.

Taama ogaaseqarluta ilassutitut aningaasaliissutinut akuersaassagatta ilisimatitsissutigissavarput,
kiisalu aningaasaqarnermut akileraartarnermullu ataatsimiisitaliamut ingerlateqqinnissaat
innersuullutigu.

